
				এই পাতাটির মুদ্রণ সংশোধন করা প্রয়োজন। 
রবীন্দ্র-রচনাবলী
শিশিল্পের মালা গাথা শরতের তৃণাগ্র-স্থচিতে নিমেষে মিলায়,—তৰু নিখিলের মাধুর্ধ-রুচিতে স্থান তার চির স্থির ; মণিমালা রাজেন্দ্রের গলে আছে, তবু নাই সে যে, নিত্য নষ্ট প্রতি পলে পলে ।
দিবসে যাহারে করিয়াছিলাম হেলা সেই তো আমার প্রদীপ রাতের বেলা ।
ঝরে-পড়া ফুল আপনার মনে বলে— বসন্ত আর নাই এ ধরণীতলে ।
বসস্তবায়ু, কুস্থম-কেশর
গেছ কি ভুলি ? নগরের পথে ঘুরিয়া বেড়াও
উড়ায়ে ধূলি ।
হে অচেনা, তব অঁাখিতে আমার
জাখি কারে পায় খুজি ।
যুগান্তরের চেনা চাহনিটি
আঁধারে লুকানো বুঝি ।
দখিন হতে আনিলে, বায়ু,
ফুলের জাগরণ, দখিন মুখে ফিরিবে যবে
উজাড় হবে বন ।
\
ওগো হংসের পাতি, শীত-পবনের সাথি, ওড়ার মদিরা পাখণয় করিছ পান ।
দূরের স্বপনে মেশা নভো-নীলিমার নেশা, বলো, সেই রসে কেমনে ভরিব গান ।

	        এই পাতাটি অন্য কোনো ভাষায় উপলব্ধ নয়।

